
ADRODDIAD SAFONAU’R IAITH GYMRAEG 2022/ 2023

This report is also available in English.

Y Safonau a Chanolfan Mileniwm Cymru: Gosod yr olygfa  
Cyflwynwyd Safonau’r Gymraeg er mwyn darparu fframwaith cyfreithiol sy’n rhoi hawl i unigolion yng Nghymru dderbyn gwasanaethau penodol drwy gyfrwng y Gymraeg. Ers mis Ionawr 2017, mae Safonau’r Gymraeg wedi bod yn berthnasol i ni.  Rydym bob amser wedi cymryd ein cyfrifoldeb tuag at gyflawni gwasanaethau dwyieithog o ddifrif; mae’n dod yn naturiol i ni. Mae darparu gwasanaethau yn Gymraeg i’n cwsmeriaid wedi bod yn hollbwysig i’r ffordd rydym yn gweithio ers y dechrau’n deg, ac rydym yn ymrwymedig i gyflawni’r safonau.  Mae ein hymrwymiad i’r Gymraeg yn glir; byddwn yn hyrwyddo cyfleoedd i bobl ddefnyddio eu Cymraeg gyda ni ac yn gwneud yn siŵr nad yw’r iaith yn cael ei thrin yn llai ffafriol. Rydym yn falch o ddefnyddio’r Gymraeg.

Wrth ymweld â ni, gall ein cwsmeriaid ddisgwyl cael eu croesawu yn Gymraeg, a phan fyddwn yn ymgysylltu gyda’n cwsmeriaid, byddwn: 
• yn cyfathrebu drwy gyfrwng y Gymraeg a’r Saesneg  
• yn parchu ac yn cofio eu dewisiadau iaith  
• yn hyrwyddo ein sioeau a’n digwyddiadau yn ddwyieithog

Y Safonau 
Mae ein Rhybudd Cydymffurfio yn mynnu ein bod yn cydymffurfio â chyfanswm o 146 o safonau, sy’n ymdrin â’r ffordd rydym yn darparu gwasanaethau i’r cyhoedd, ein perthynas gyda’n staff, ynghyd â sut rydym yn ystyried yr iaith yn ein penderfyniadau polisi. Ceir rhagor o wybodaeth am y safonau hyn yma.

Dan y chwyddwydr: Ein perthynas gyda chi
Mae’r Safonau Cyflenwi Gwasanaethau yn egluro pa wasanaethau y mae angen i ni eu darparu’n ddwyieithog i chi – ein cynulleidfaoedd a’n hymwelwyr. Credwn ein bod yn cydymffurfio’n llwyddiannus â’r holl safonau yn y maes yma ac, wrth wneud hynny, rydym yn darparu croeso Cymreig sy’n naturiol gynnes a phrofiad o’r radd flaenaf i’r rheini sy’n dewis cysylltu â ni neu ymweld â ni.

Mewn niferoedd:
Ar hyn o bryd, mae 5,330 o’n cwsmeriaid wedi nodi mai Cymraeg yw eu dewis iaith, tra bod 2,104 o bobl wedi nodi bod yn well ganddynt gael gohebiaeth yn ddwyieithog.

Yn ystod 2022/23 cawsom 1,165 o alwadau ffôn gan y cyhoedd yn Gymraeg.

Yn ystod y flwyddyn:
· Perfformiwyd ein cynhyrchiad Cymraeg, Anthem, yn ein Stiwdio Weston ym mis Gorffennaf. Roedd 89% o’r gynulleidfa yn siaradwyr Cymraeg (o gymharu â 16% ar gyfartaledd ar gyfer sioeau yn ein Theatr Donald Gordon).
· Agorodd ein lleoliad newydd Cabaret ym mis Chwefror ac mae’r rhaglen yn cynnwys sioeau Cymraeg a dwyieithog yn rheolaidd, megis The Queer Emporium Takeover: Chwarae’r Chwedlau, Cwm Rag a Comedy Translates.
· Agorodd ein hardal blaen y tŷ a’n bar-caffi newydd Ffwrnais ym mis Mawrth. Tra bod rhannau o’n hardaloedd cyhoeddus ar gau, gwnaethom sicrhau bod yr holl arwyddion ar yr hysbysfyrddau yn gwbl ddwyieithog. Mae gan Ffwrnais sgrin ddigidol fawr ac mae ein tîm dylunio yn cynhyrchu negeseuon dwyieithog i’w harddangos. 
· Mae gwaith wedi parhau ar ein sioe gerdd Gymraeg nesaf sef Branwen: Dadeni, sy’n gyd-gynhyrchiad gyda Frân Wen. Caiff ei pherfformio yn ein Theatr Donald Gordon ym mis Tachwedd 2023 cyn teithio i Aberystwyth a Bangor. Mae perfformiadau Aberystwyth a Bangor wedi gwerthu allan, ac fel canlyniad mae sioe matinee ychwanegol wedi cael ei hychwanegu ym Mangor. 
· Gwnaeth Radio Platfform, ein gorsaf radio a rhaglen hyfforddi dan arweiniad pobl ifanc, ddarlledu 32 o raglenni radio yn Gymraeg. Maen nhw’n gweithio gyda Menter Iaith Rhondda Cynon Taf i ehangu eu cynnig Cymraeg. Cynigiwyd hyfforddiant radio dwyieithog ym Merthyr Tudful yn ystod y flwyddyn ond ni wnaeth neb gofrestru. 
· Gwnaethom ddiweddaru rhai elfennau o’n gwefan a’n gweithdrefnau ar gyfer creu fideos yn dilyn adborth gan Gomisiynydd y Gymraeg.

Meysydd i’w gwella: 
Ein nod yw darparu gwasanaeth ardderchog yn barhaus; fodd bynnag, rydym yn deall bod pethau’n medru mynd o’i le weithiau. Rydyn ni’n edrych yn gyson am ffyrdd o wella ar ein gwasanaethau. Yn ystod y flwyddyn 2022/23 ni chawsom unrhyw gwynion ynghylch ein gwasanaeth Gymraeg.

Dan y chwyddwydr: Ein perthynas gyda’n tîm
Mae’r Safonau Gweithredu yn amlinellu pa wasanaethau y dylem fod yn eu darparu’n ddwyieithog i’n staff. Credwn ein bod yn cydymffurfio’n llwyddiannus â’r holl safonau yn y maes hwn, ac wrth wneud hynny rydym yn medru ymateb i anghenion iaith ein staff gan eu cefnogi i barhau i ddarparu gwasanaeth cwsmeriaid ardderchog i’n cynulleidfaoedd yr un pryd.

Yn ystod y flwyddyn:
· Gwnaethom ni gynnig cyrsiau Cymraeg am ddim i bob aelod o staff. Mae cyfanswm o 8 person wedi cofrestru i astudio’r cyrsiau Cymraeg Gwaith ar-lein gan y Ganolfan Dysgu Cymraeg Cenedlaethol.
· Gwnaethom ni drefnu sesiynau ‘Clonc’ anffurfiol – clwb sgwrsio i ddysgwyr Cymraeg gael ymarfer gyda dysgwyr eraill a siaradwyr Cymraeg rhugl.
· Gwnaethom ni ddechrau gweithio gyda Linguaskin er mwyn darparu’r sgriniau hunanwasanaeth i gyflogeion ar ein system Adnoddau Dynol yn Gymraeg. Rhoddwyd y sgriniau Cymraeg ar waith ym mis Awst 2023.

Safonau llunio polisi
Mae gennym gyfanswm o saith o safonau o fewn y dosbarth yma a chredwn ein bod yn cydymffurfio’n llwyddiannus â’u holl ofynion. Mae pob polisi Adnoddau Dynol ar gael yn ddwyieithog, ac yn ystod y cyfnod adrodd fe luniwyd sawl polisi newydd a gyda phob polisi aseswyd yr effaith gallai’r polisi ei chael ar y Gymraeg.

Yn ystod y cyfnod adrodd, cawsom gais gan Gomisiynydd y Gymraeg i ddiweddaru ein polisi cwynion i sicrhau ei fod yn cydymffurfio’n llawn â’r safonau. Cywirwyd hyn ar ddechrau 2023/24.

Sgiliau Cymraeg  
Rydym yn cofnodi’r nifer o weithwyr sydd â sgiliau Cymraeg ar ddiwedd bob blwyddyn ariannol; ar ddiwedd mis Mawrth 2023, roedd y sefyllfa fel a ganlyn:
Cyfanswm nifer y staff parhaol a chyfnod penodol = 140
Cyfanswm nifer y staff parhaol a chyfnod penodol â sgiliau Cymraeg = 56 (40% o staff)
Cyfanswm nifer y staff dros dro = 167
Cyfanswm nifer y staff dros dro â sgiliau Cymraeg = 86 (51% o staff dros dro)

Hyfforddiant 
Rydym yn cynnig hyfforddiant i’n staff ar draws ystod o feysydd mewn perthynas â’r cyrsiau penodol sydd wedi’u rhestru o fewn ein safonau. Yn ystod y cyfnod adrodd, fe wnaethom ddarparu hyfforddiant ymsefydlu i 36 aelod newydd o staff, sy’n cynnwys cyflwyniad ar Safonau’r Gymraeg. Ni wnaed unrhyw geisiadau ffurfiol am hyfforddiant yn Gymraeg ar y cyrsiau sy’n berthnasol i’r safonau.

Recriwtio
Mae pob un swydd rydym yn ei hysbysebu yn nodi bod sgiliau Cymraeg yn ddymunol. Yn y swyddi hynny lle mae gwaith yn cael ei gynhyrchu yn y Gymraeg, mae sgiliau Cymraeg yn hanfodol. Ar gyfer 2022/23 gwnaethom gofnodi’r wybodaeth ganlynol am y swyddi a hysbysebwyd:

	Crynodeb o’r rolau a recriwtiwyd yn ystod 2022/23
	Nifer
	Sgiliau Cymraeg yn hanfodol
	Sgiliau Cymraeg yn ddymunol

	Rolau dros dro 
	45
	0
	45

	Contractau parhaol/cyfnod penodol
	52
	4
	48

	Cyfanswm
	97
	4
	93



Am ragor o wybodaeth 
Mae rhestr lawn o’r holl safonau sy’n berthnasol i ni ar gael ar ein gwefan. 

Cysylltwch â ni os hoffech ragor o wybodaeth. 
wmc.org.uk | adborth@wmc.org.uk

Mae croeso i chi gysylltu â ni yn Gymraeg.

